
Вовед 
Проектот „Здружени сили за заеднички интереси“ е проект во реализација на ЦОСВ – 

Прилеп во рамките на ИПА Програмата за поддршка на граѓанското општество и медиуми 2014 
при Делегацијата на Европската Унија во Скопје, во партнерство со ЖГИ Антико Скопје и ЦГИ 
Прилеп . 

Општата цел на проектот е: Зајакнување на влијанието на граѓанското општество во 
унапредувањето на односите во заедницата преку партиципативна демократија. 

Специфични цели се: i) Поддршка на процесот на градење на доверба во заедницата преку 
согледување на заедничките интереси на заедницата ii) да се стимулираат акции на локалните 
заедници за учество во процесите на донесување на одлуки на локално ниво iii) да се зајакнат 
капацитетите на локалните граѓански организации во анализа и застапување засновано на докази 
преку вмрежување на засегнатите страни. 

Градењето на годишната програма за заеднички интереси е процес кој е во рамките на 
втората компонента за проектот: Воспоставување на механизми за консултации за 
идентификација на заедничките интереси во заедницата каде што 12 менторски организации 
иницираа основање на општинско тело за идентификација на заедничките интереси на 
заедницата составен од членови од општинскиот совет, политичките партии, комисија за 
интеретнички релации (во општините каде што ја има формирано) и граѓанско опшество. Телото 
го координираше процесот на идентификација на заедничките потреби и учествуваше во процесот 
на изготвување на годишната програма.  

Оваа програма пред се е наменета за етничките заедници кои живеат на територијата на 
општина Теарце и предвидува нивно вклучување во општествениот, социјалниот  и образовниот 
процес на ниво на вклучување во процесите на носење на одлуки во локалните заедници. Овој 
процес започна етапно, и вклучи средби со граѓани – форуми, кои беа реализирани во општина 
Теарце и на кои се разговараше за приоритетите, проблемите и решенијата со кои граѓаните од 
различните етнички заедници се сретнуваат. 

Од особена важност е формираното општинско тело во рамките на овој проект кое беше 
присутно со свои претставници на сите форуми и активно учествуваше во работата на групите кои 
беа креирани како најпотребни во областите на:  образование, социјална заштита и животна 
средина. 

Секоја од групите беше  претставена од релевантни учесници и институции кои се тесно 
поврзани со дефинираната област. 

 Оваа програма ќе биде предадена на Советот на општина Теарце пред се на разгледување, 
а подоцна за периодот 2018 и за реализација.  Оваа програма е препорачливо да се разгледува во 
ноември 2018, како за истата би се планирале средства во буџетот на општината и во 2019, се 
очекува незина реализација. 

Експерт при проектот 

Зоран Стојковски 

За општината Теарце 
Општината Теарце е формирана 20.12. 1996, и се наоѓа во северо-западниот дел на Република 
Македонија Во општина Теарце се наоѓаат селата: Брезно, Варвара, Глоѓи, Доброште, Јелошник, 
Лешок, Непроштено, Нераште, Одри, Првце, Пршовце, Слатино и Теарце. 
 

 
Градоначалник на општина 
Теарце е Исен Асани од 
редовите на ДУИ. Тој е 
реизбран на локалните 
избори од 2017 година за 
трет последователен мандат 
од четири години. Советот 
на општина Теарце е 
составен од 19 члена. 
Според последните локални 
избори од 2017 година, 
членовите на советот според 
политичката припадност за 
мандатот 2017-2021 се: ДУИ 
(7 членови), БЕСА (4 чл.), АА 
(3 чл.), ДПА (3 чл.), и СДСМ и 

ВМРО-ДПМЕНЕпо 1 едно место во Советот. 
 
1.1. Локација на Општината 

Општина Теарце се наоѓа во северозападниот дел од на 
Македонија, На југоисток и југозапад се граничи со 
Општина Јегуновце, на југозапад со Општина Тетово, 
додека на северозапад се граничи со Република Косово. 
 
 

1.2. Географски карактеристики и природни услови  

Општина Теарце е  со површина од 164,45 км².  

Дел на оштината теарце лежи во котлината Полог во која 
се карактеристични бројни поројни плавини, кои главно лежат на контактот на котлинското 
рамниште, а дел и на падините на Шар Планина. Во релјефот на Шар Планина, особено на 
повисоките простори, доминираат леднички и флувијални ерозивни форми кои на многу места ја 
дисецирале планината со длабоки долини кои паралелно се спуштаат кон котлината. Највисокиот 
врв на планината во делот на општина Теарце е Црн Врв (2.578 мнв), на крајната северозападна 
точка. 

 

1.3 . Демографски карактеристики  

Според последниот официјален попис на населението и домаќинствата во Република Македонија, 
на територијата на Општина Теарце живееле 22.454 жители, односно 164,45 ж/км2, што 
претставува една од најгусто населените општини во Македонија, со двојно поголема густина од 
густината на населеност во Македонија, која во 2002 година изнесувала 78,6 ж/км2. Од друга 
страна, пак, вкупното население, според процената на 2016 година, изнесува 22.916 жители. Од 
овој број 11.688 (51,3%) се мажи, додека 11.079 (48,7%) се жени.  

Општина Теарце е рурална општина со 13 населени места, но две од нив, Варвара и Јелошник, се 
целосно иселени. Останатите населени места се големи рурални населби со над илјада жители. 
Исклучок од тоа се селата Брезно со 8 жители, Првце со 27 жители и најголемото од малите села–
Лешок со 440 жители. Најголемо село, во 2002 година, е Слатино со 4.112 жители, односно 18,3%, 
следуваат општинскиот центар Теарце со 3.974 (17,7%), Доброште со 3.549 (15,8%), Нераште со 
3.485 (15,5%), Пршовце со 2.516 (11,2%), Одри со 1.739 (7,7%), Непроштено со 1.309 (5,8%) и Глоѓи 
со 1.295 жители (5,8%).  

Според етничката структура на населението, во Општина Теарце доминираат Албанците со 84,4% 
или 18.950 жители. Покрај нив, во Општината живеат 2.739 (12,2%) Македонци, 516 (2,3%) Турци, 
додека останатите етнички групи претставуваат околу 1% од населението.  

Во поглед на старосната структура на населението, населението во Општина Теарце старее нешто 
побрзо отколку на ниво на Македонија. Имено, старосната група на младо население од 0-14 
години, во Општина Теарце учествува само со 15,55%, што е за 2% помалку отколку учеството на 
оваа група во вкупното население во Македонија. Од друга страна, учеството на 
работоспособното население изнесува 75,1%, и е за 5% помалку отколку учеството на државно 
ниво и конечно населението над 65 години (односно пензионерите) учествува со 9,34% во 
вкупниот број на жители во Општината и е за 2% помалку од бројот на ниво на Македонија.  

Овие демографски трендови значат бавен раст на населението, а една од главните причини е сé 
уште високата стапка на наталитет, како резултат на која природниот прираст на населението во 
2011 година изнесува 2,9%, што ја става Општината во редот на општини со поголема стапка од 
државната која изнесува 1,6‰.  

1.4. Домување  

Според пописот од 2002 година, во Општина Теарце се евидентирани 5.095 домаќинства, што 
значи дека просечната големина на едно домаќинство изнесува 4,41 жител, што е за еден жител 
повеќе од просекот во Република Македонија кој изнесува 3,6 жители/домаќинство. Од друга 
страна пак, бројот на станови (живеалишта) во Општината изнесува 5.480, односно 1,1 стан на 
секое домаќинство, што е нешто под државниот просек кој изнесува 1,2 стан/домаќинство.  

1.5.Сообраќајна инфраструктура  

Општина Теарце со својата местоположба на крајниот северозапад на Полошката Котлина, 
објективно се наоѓа надвор од главните магистрални патишта. Сепак, не може да се каже дека 
поврзаноста на Општината со другите делови на државата е лоша. Имено, низ Општината 
поминува регионалниот пат Р – 405 (Тетово – Јажинце – Република Косово), со кој Општината има 
одлична поврзаност не само во меѓународен контекст, туку и со остатокот од државата. На овој 
пат се врзуваат уште неколку регионални правци, вклучително Р – 403 (Пршовце – Јегуновце – 
Скопје) и Р – 424 (Лешок – Шемшово – Желино), кој се врзува на магистралниот пат М – 4 (Е – 65).  

Од особено стратешко значење за Општината е меѓународниот патен правец Р – 405 кон Косово 
преку кој се одвива интензивна трговска и друга размена.  

Локалната патна мрежа во Општината е добро развиена и квалитетна. Имено, од 2006 до 2011 
година локалната мрежа е зголемена за 38%, од 99 км на 137 км. Од вкупната должина од 137 км 
локални патишта, 57 км (41,6%) се асфалтен пат, 38 км се со макадамска и земјена подлога, 
додека 42 км се непросечени. 

1.6 Образование  

Општина Теарце има 5 централни и 3 подрачни основни училишта. Централни училишта се „Еќрем 
Чабеј“ во селото Слатино, „Кирил Пејчиновиќ“ во село Теарце, „Асдрени“ во селото Глоѓи, „Фаик 
Коница“ во село Доброште и „Исмаил Ќемали“ во село Нераште. 

Подрачни училишта се: „Еќрем Чабеј“ од село Непроштено, што припаѓа на основното централно 
училиште „Еќрем Чабеј“ од село Слатино, „Кирил Пејчиновиќ“ во село Лешок, што припаѓа на 
истоименото училиште од село Теарце и „Фаик Коница“ од село Одри што потпаѓа под училиштето 
од село Доброште. 

Во учебната 2017/2018 имало 1647 ученици, од кои 758 девојчиња.   

1.7. Културно нааследство 

На територијата на општината се најдени следниве Археолошки локалитети] 
 Бигор Слатински - населба од доцната антика; 
 Градиште - населба од доцната антика; 
 Железнича Станица - населба од римско време; 
 Марена - населба и црква од римско време и среден век; 
 Црквиште - црква и некропола од среден век; 

 

Дополнително во општина Теарце, се наоѓаат следниве стари цркви и манастири 

 „Св. Богородица“. Над селото се наоѓа местото Ќелија - Градиште. Според сочуваните 
ѕидини и преданието тука се наоѓала старата црква Св. Богородица која сега е во урнатини   

 „Св. Никола“. Според манастирскиот поменик на Лешочкиот манастир, 
пишуван 1841/45 година, пишува дека јеромонахот Кирил Пејчиновиќ е роден во село 
Теарце, а куќата му била близу до црквата Св. Никола. Бидејќи денешната црква Св. 
Никола во Теарце е градена 1866 година, се смета дека таа е изградена на местото од 
постарата црква кои теарчани како мала и неугледна ја разурнале пред 1866 година. 
Живописана била од страна на Јосиф Радев Мажоски[5] од Лазарополе. 

 „Св. Марена“ Веднаш под селото, во рамничарскиот дел имало тумба создадена од 
урнатини од црква. Меѓутоа кај теарчаните било сочувано преданието дека разурнатата 
црква била посветена на Света Марена. по ова предание  

„Св.вмч. Димитрија Солунски “. Во 2000 година 
православните верници од село Теарце покренале 
иницијатива за изградба на меморијален комплекс посветен 
на македонскиот преродбеник јеромонахот Кирил 
Пејчиновиќ роден во ова село, на старото вакалско 
место Збирало.  

1.8. Туризам  

Масивот на Шар Планина се наоѓа во северозападниот дел на Македонија. Масивот ве околу 80 
км долг со површина на 160 км2, со просечна висина на врвовите од 2200 м. Просечната клима во 
лето се движи од 17 °C , додека во зима -1,5 °C. Дебелината на снегот е околу 1 м во текот на 4 
месеци od зимата. Регионот има над 200 ендемични растенија и над 44 врсти на див дивеч од кој 
најпознати се дивокозата, мечката, рисот, дивата свиња. Од птиците ендемите се орлите, соколите 
и јастребот. Кучето Шарпланинец е најкарактеристичното животно кое е автохтон вид на овој 
простор. Планината има околу 25 планински очи или глацијални езера и над 200 извори на чиста 
вода. Шара брои околу 25 врвови со височина над 2500 м, од кој највисок е Титов Врв со 2747м. 
 
Од друга страна освен природните потенцијали Шара има богато културно – историско наследство 
распослано низ целиот Шарпланински регион, со историја која потекнува од антиката па се до 
денес, каде се среќаваат многу значајни артефакти. 
Согласно анализата направена  во Стратегијата за развој на туризмот на Шар планина, се наведува 
дека во мотели на територијата на општината има 50 легла, додека во 60 приватни куќи кои 
изнајмуваат уште 120 легла   
Капацитетите на 9  ресторани и угостителските објекти се 800 места за гости, на 4 пицерии, 55 
места, а на 7 места за брза храна, има дополнителни 30 места. Во Теарце се наведува дека има 
дурин 80 чајаџилници со капрацитет од 170 места , и 20 локални кафеанни со капацитет од 115 
места. Согласно информациите од 2010, во општина Теарце бил активен еден ноќен клуб.  
Од можностите за активности со кои би се бавеле активните туристи се споменуваат 
планинарењето, велосипедизмот, ловот и параглајдингот.   
 

1.9. Економски карактеристики  

Според податоците на Државниот завод за статистика, на 31 декември 2011 година во Општина 
Теарце се регистрирани вкупно 287 активни деловни субјекти. Најголем број на активни деловни 
субјекти имало во секторите:  

■ трговија на големо и трговија на мало, поправка на моторни возила и мотоцикли (109 
субјекти);  

■ преработувачка индустрија (37 субјекти) и  

■ градежништво( 36 субјекти).  

Од останатите сектори на дејности, во Општина Теарце се регистрирани активни деловни субјекти 
и во секторите: земјоделство, шумарство и рибарство, транспорт и складирање, објекти за 
сместување и сервисни дејности со храна, информации и комуникации, стручни, научни и 
технички дејности, образование, дејности на здравствена и социјална заштита, други услужни 
дејности.  

Најголем дел од овие активни деловни субјекти, според својата големина, спаѓаат во категоријата 
на микросубјекти, без ниту еден субјект кој спаѓа во категориите на средни и големи деловни 
субјекти. Од друга страна, вкупниот број на активни деловни субјекти од година во година е во 
постојан пораст, со изразена тенденција на зголемување на бројот на микросубјекти и 
намалување на бројот на мали субјекти.  

Методологија за изработка за годишната програма 
Предлог годишната програма за потребите на етничките заедници во рамките на овој проект, е 
производ на разговори со претставници на локалната администрација, локални граѓански 
организации, месни и урбани заедници и граѓани Општина Теарце, преку реализација граѓанските 
форуми. 

Оваа комуникација е остварена со поддршка на назначената менторска организација 
Среќен живот Тетово, која работеше во општина Теарце, и со поддршка на ЖГИ Антико од Скопје, 
како партнер во реализација на проектот.  

Претставници од оваа организација учествуваа во процесот на идентификација на групи на 
граѓани, комуникација со општинското тело и учество на граѓанските форуми. 

Граѓанските форуми во општина Теарце беа реализирани по следниов редослед: 

 10 ноември 2017 - прва средба во салата на општина Теарце 
 27 ноември 2017 - втора средба во салата на општина Теарце 
 5 декември 2017 - трета средба во салата на општина Теарце 
 11 декември 2017 - четврта средба во салата на општина Теарце 

 

На првата средба со граѓани – првиот форум беа направени приоритетните области за општината: 

1. Решавање на проблемите од областа на комуналното уредување (со 6 наведени 
предизивици) 

2. Адресирање на социјални прашања(со 4 наведени предизивици) 
3. Развој на подобри услуги во здравството (со 4 наведени предизивици) 
4. Подобро промовирање на култура (со 4 наведени предизивици) 
5. Развој на туризмот (со 5 наведени предизивици) 
6. Млади и спорт (со 3 наведени предизивици) 
7. Сигурност и безбедност (со 4 наведени предизивици) 
8. Развој на климата за  бизнис (со 3 наведени предизивици) 
9. Земјоделие (со 3 наведени предизивици) 
10. Образование(со 2 наведени предизивици) 
11. Животна средина  (со 3 наведени предизивици) 
 

Од наведените области следниве 4 приоритетни области беа избрани (со предложени 
интервенции во секоја од нив): 

1. Создавање услови за развој на младите и за лоакалниот развој  
1.1. Отворање и поддршка во финкционирањето мултифункционален млaдински 

клуб/центар  
1.2. Создавање на бизнис инкубатор 
1.3. Поддршка во искористување на ЕУ фондови и грантови од други донатори за 

задовиловување на потребите на младите  

2. Подобрување на условите во образовните институциина локално ниво 
2.1. Унапредување на состојбата со ИКТ помагала во школите во Теарце 

 
3. Развивање на туризмот и промоција и заштита на културното и природното наследство  

3.1. Развој на планинарскиот туризам  
3.1. 1.Изградба/адаптирање на објекти за планинарски домови  
3.1.2. Промоција на планинскиот туризам  
3.1.3. Заштита на шумите  
3.2. Промовирање на културните вредности во општината 
3.2.1. Организирање на дeнови на културата 
 

4. Подобрување на сигурноста и безбедноста на граѓаните на општина Теарце 
4.1. Подобрување на условите за заштита од пожари 
4.1. 1 Отворање на противпожарна единица  
4.2. Отворање на центар за третман на кучиња скитници 
4.2. 1Центар за третман на кучиња скитници 

 

За секоја од областите, беше формирана работна група која работеше според однапред утврдена 
методологија која ги вклучи следниве процеси: 

- Идентификување на проблеми во областа 
- Анализа /дискусија дали утврдениот проблем е веќе опфатен со некаков документ / 

стратегија во рамките на единицата за локална самоуправа од Велес 

- Дискусија за идентификуваниот проблем, кои целни групи ги опфаќа и дискусија за 
можни предлог решенија 

- Креирање на иницијативи како одговор на дадените проблеми со временска рамка 

Континуитетот на работните групи во оваа општина беше на задоволително ниво. На секој 
од граѓанските форуми учествуваа претставници на институциите за дадените области. Она што е 
за забележување е дека постојаноста на работните групи е клучен фактор за успешна работа.  

 Општинското тело делегирано за овој проект, даде поддршка на работните групи за 
реализација на форумите во општина Теарце.  

 Оваа предлог годишна програма, очекуваме да биде разгледана во Советот на Општина 
Теарце, и истата да е  разгледана и земена во предвид, при планирање на буџетот за 2019 година. 
Секако, некои од активностите, можат да се реализираат и тековно, во 2018 година, меѓутоа за 
поголемите иницијативи каде што е потребна поддршка со ресурси, очекуваме општината и 
економскиот / бизнис секторот да излезат во пресрет. 

ПРИОРИТЕТИ И АКТИВНОСТИ ЗА ОПШТИНА ТЕАРЦЕ ДЕФИНИРАНИ НА ГРАЃАНСКИТЕ ФОРУМИ 

 
1. Создавање услови за развој на младите и за локалниот развој  

Во рамки на работата на работната група, беа дефинирани следните конкретни приоритети и активности   

 

ПРИОРИТЕТ 1 
Создавање услови за развој на младите и за локалниот развој 

 

КОНКРЕТНИ ЦЕЛИ 

 

ЦЕЛНИ ГРУПИ 
АКТИВНОСТИ/ЗАДАЧИ  

од страна на работната група 

ПЕРИОД НА 
СПРОВЕДУВА

ЊЕ 
СРЕДСТВА 

1.1. Отворање и поддршка 
во функционирањето 
мултифункционален 
млaдински центар во Теарце 
(ММЦТ)  
 

- Млади  
- Граѓани 
- Општина Теарце 
- Здруженија 
 

1.1.1. Обезбедување поддршка од страна на 
општината (за простор) и средства за основно 
опремување  
1.1.2. Заедничко аплицирање пред донаторски 
програми или пред државни органи 
1.1.3. Мапирање на заинтересираните 
формални и неформални младински групи и 
поеднинци  
1.1.4. Дефинирање на услуги кои ќе ги нуди 
мултифункционален млaдински центар во 
Теарце (ММЦТ)   
1.1.5. Почеток на активности на ММЦТ 

08-09/2018 
 
09-12/2018 
 
 
09-10/2018 
 
 
11-12/2018 
 
 
01/2019 

- Oд буџетот 
на Општина 
Теарце 
- Проект на 
здружение 
Центар за 
едукација и 
развој - 
Теарце 

1.2. Создавање на бизнис 
инкубатор 

 

- Граѓани 
- Земјоделци 
- Микро, мали и средни 
претрпријатија  
- Општина Теарце 
- Здруженија 
 

1.2.1. Правење на регистар на регистрирани и 
активни микро, мали и средни претрпријатија  
1.2.2. Подготовка на анализа на потребите  на 
микро, мали и средни претрпријатија  
1.2.3. Распишување на конкурс за бизнис идеи  
за поединци и групи во област на развој на 
чисти индустрии во општина Теарце  
1.2.4. Избор на најдобри идеи во 7 индустрии 
(креативни индустрии, одржлив туризам, ИКТ, 
зелени индустрии, органско земјоделие, 
социјално преприемништво, консултантски 
услуги) 
1.2.5. Формирање на Инкубатор/Акцелератор 
во рамките на млaдински центар во Теарце 
(ММЦТ) 
1.2.6. Барање на средства за работата на 
инкубаторот 

08/2018 
 
09/2018 
 
10/2018 
 
11/2018 
 
 
 
 
1/2019 
 
 
континуирано 

-  Проект на 
здружение 
Центар за 
едукација и 
развој - 
Теарце 
 
- од буџетот 
на Општина 
Теарце 
 
-од буџетот 
на Општина 
Теарце 
 
- од донатори 

1.3. Поддршка во 
искористување на ЕУ 
фондови и грантови од 
други донатори за 
задоволовување на 
потребите на младите  

 

- Здруженија 
- Општина Теарце 
-јавна админстрација 
-Медиуми 
-ОУи 
- Микро, мали и средни 
претрпријатија 
- земјоделци 
 
 
 
 

1.3.1 Обука за искористување на фондови на 
Еу и други донатори  
1.3.2. Создавање на фонд на ниво на општина 
за поддршка при аплицирањто на здруженија 
и јавни институции 

05/2018 
 
 
 
 
06/2018 
 
07/ 2018 
08/2018 
 
08/2018 
 
Од 09/2018 
континуирано 

-  Проект на 
здружение 
- од буџетот 
на Општина 
Теарце 

2. Подобрување на условите во образовните институциина локално ниво 
 

Во рамки на работата на работната група, беа дефинирани следните конкретни приоритети и активности   

 

ПРИОРИТЕТ 2 

Подобрување на условите во образовните институциина локално ниво 

 

 

КОНКРЕТНИ ЦЕЛИ 

 

ЦЕЛНИ ГРУПИ 
АКТИВНОСТИ/ЗАДАЧИ  

од страна на работната група 

ПЕРИОД НА 
СПРОВЕДУВА

ЊЕ 
СРЕДСТВА 

2.1. Унапредување на 
состојбата со ИКТ помагала 
во школите во Теарце 

 

- Здруженија 
- Општина Теарце 
-ОУи 
- Микро, мали и средни 
претрпријатија 
 

2.1.1. Барање на средства за ИКТ помагала во 
школите во Теарце 
2.1.1.1. Поднесување на проекти до донатори 
и амбасади  
2.1.1.2. Поднесување на барања за 
спонзорства до локални комплании  
 

09/2018 
 
 
09/2018 
 
10-12/ 2018 
 

Од Буџетот на 
општина 
 
- од 
спонзорства 
на локални 
компании  

3. Подобрување на сигурноста и безбедноста на граѓаните на општина Теарце 

Во рамки на работата на работната група, беа дефинирани следните конкретни приоритети и активности   

 

ПРИОРИТЕТ 3 

Подобрување на сигурноста и безбедноста на граѓаните на општина Теарце 

 

 

КОНКРЕТНИ ЦЕЛИ 

 

ЦЕЛНИ ГРУПИ 
АКТИВНОСТИ/ЗАДАЧИ  

од страна на работната група 

ПЕРИОД НА 
СПРОВЕДУВА

ЊЕ 
СРЕДСТВА 

3.1. Подобрување на 
условите за заштита од 
пожари 

 

- Граѓани 
- Земјоделци 
- Микро, мали и средни 
претрпријатија  
- Општина Теарце 
- Здруженија 
- јавни институции 
 

3.1.1. Известување на граѓаните за опасностите 
од пожари и превземање на мерки на 
превенција 
3.1.2 Поднесување иницијатива за отворање 
на противпожарна единица  
 

06/2018 
 
07/2018 

Од Буџетот на 
општина 
 
 
 
 

3.2. Отворање на центар за 
третман на кучиања 
скитници 

- Граѓани 
- Земјоделци 
- Микро, мали и средни 
претрпријатија  
- Општина Теарце 
- Здруженија 
- јавни институции 
 

3.2.1. Покренување на иницијатива за 
реашавње на проблемот кучиња скитници 
 
3.2.2. Отворање центар за третман на кучиња 
скитници 

 

08/2018 
 
09/2018 

Од Буџетот на 
општина 

4. Развивање на туризмот и промоција и заштита на културното и природното наследство  

Во рамки на работата на работната група, беа дефинирани следните конкретни приоритети и активности   

 

ПРИОРИТЕТ 4 

Развивање на туризмот и промоција и заштита на културното и природното наследство  

 

 

КОНКРЕТНИ ЦЕЛИ 

 

ЦЕЛНИ ГРУПИ 
АКТИВНОСТИ/ЗАДАЧИ  

од страна на работната група 

ПЕРИОД НА 
СПРОВЕДУВА

ЊЕ 
СРЕДСТВА 

4.1. Развој на планинарскиот 
туризам  

- Општина Теарце 
-  граѓани/жители 
- здуженија 
 

4.1.1. Изградба/адаптирање на објекти за 
планинарски домови  
4.1.2. Промоција на планинскиот туризам  
4.1.3. Заштита на шумите  

09/2018 –  
 
Континуиран
о 
09/2018-
натаму 

Од буџетот на 
општина 
Теарце 
 

4.2. Промовирање на 
културните вредности во 
општината 
 

 4.2.1. Организирање на дeнови на културата 
4.2.2. Поддршка на здруженија кои работат на 
зачување на културата традиција на локалните 
заедници  

 
 

08/2018 
 
10/2018 

Од буџетот на 
општина 
Теарце 
 

 

 

 


